NOTA MAKLUMAN 

MENGENAI ADUAN PROJEK PEMBANGUNAN LADANG HUTAN DI KOMPARTMEN 8 HUTAN SIMPAN KEKAL, GUNUNG INAS, 

BALING, KEDAH DARUL AMAN

PADA 27 NOVEMBER 2018

1.0
TUJUAN

Nota Makluman ini bertujuan untuk memaklumkan kepada YBhg.  Dato’ Ketua Pengarah Alam Sekitar, Malaysia mengenai aduan berhubung aktiviti Pembangunan Ladang Hutan di Blok 1, Kompartmen 8 Hutan Simpan Gunung Inas, Kupang, Baling, Kedah Darul Aman oleh Aman Mega Sdn Bhd.
2.0
LATAR BELAKANG

2.1
Pada 27 November 2018, Jabatan Alam Sekitar (JAS) Negeri Kedah telah menerima aduan melalui e-aduan daripada Encik Sobri Ramlee, Pengerusi Pertubuhan Perlindung Khazanah Alam (PEKA), Kedah, yang beralamat di Kg. Balong Ayam, Sik Kedah mengenai “pencemaran air Lata Celak, Baling, Kedah” di Kampung Bukit Iboi, Kupang, Baling, Kedah yang didakwa berpunca daripada aktiviti projek pembangunan ladang hutan yang sedang dijalankan di Blok 1, kompartment 8 Hutan Simpan Kekal, Gunung Inas, Kupang, Baling, Kedah Darul Aman kepada Perbadanan Menteri Besar Kedah (PMBKed). 

2.2
Terdapat dua (2) syarikat yang telah dilantik oleh PMBKed yang menjalankan dua (2) aktiviti berlainan di kawasan tersebut iaitu :-

1. 
Syarikat Kayu Balak Hin Huat Sdn Bhd - hanya menjalankan aktiviti pembalakan sahaja (diberi kelulusan mengeluarkan kayu)

2.
Aman Mega Sdn Bhd – membuat teres bagi tujuan tanaman Timber Latex Clone (TLC) bagi tujuan pembangunan ladang hutang (diberi tanah bagi tujuan ladang)

2.3
Pada 23 Julai, 2015, laporan DEIA bertajuk “The Development Of Forest Plantation In Gunung Inas Forest Reserved Mukim Bakai, Kupang dan Pulai District Of Baling, Kedah Darul Aman” telah diluluskan.  Kawasan keseluruhan projek ini adalah seluas 5,000 Hektar. 

2.4
Kawasan yang diadu adalah di Blok 1, yang dibangunkan seluas 380 Hektar adalah berpunca daripada aktiviti membuat teres bagi tujuan ladang tanpa sebarang langkah-langkah mitigasi / LDP2M2 yang dilaksanakan di tapak projek.

2.5
Aktiviti pembalakan telah dijalankan pada 2013 bagi mengeluarkan kayu bersaiz 55 cm keatas, perkara ini berlaku adalah kerana Jabatan Alam Sekitar Negeri Kedah tidak dimaklumkan mengenai aktiviti kerja tanah yang telah dimulakan di kawasan tersebut. 

2.6
Lesen yang telah dikeluarkan oleh Jabatan Hutan Negeri Kedah hanya di Blok 1 sahaja dan kerja-kerja pembalakan telah  dijalankan seluas 340 Hektar.
3.0    PERKARA-PERKARA YANG HENDAK DIMAKLUMKAN

3.1
Pada 2 Disember 2018, pasukan siasatan dari JAS Kedah mendapati kerja-kerja pembalakan telah dijalankan seluas 340 Hektar dan kerja-kerja teres berkeluasan 200 Hektar telah dilaksanakan. 

3.2
Berdasarkan kepada siasatan tersebut air Sungai Lata Celak mengalir ke Sg. Kupang kelihatan bersih dan tiada pencemaran berlaku, air akan keruh apabila hujan lebat dimana ia akan membawa sedimen tanpa melalui sebarang kolam sedimen bagi kawalan hakisan dan kelodakan tanah.

3.3
Pada 2 Disember, 2018, JAS Kedah telah membuat perbincangan dengan Jabatan Perhutanan Negeri Kedah agar lesen untuk kawasan seterusnya tidak dikeluarkan sehingga kerja-kerja remedi dilaksanakan dan memastikan tiada air larian dilepaskan tanpa melalui kolam sedimen dan memastikan tiada pencemaran air  berlaku lagi. 

3.4
Pihak pemaju juga telah diarah untuk menyediakan kolam sedimen dengan kadar segera bagi memastikan tiada pencemaran air berlaku lagi.  Terdapat juga penduduk kampung berhampiran  menggunakan air sungai tersebut untuk kegunaan harian mereka.

3.5
Pihak pemaju juga telah melakukan aktiviti pembakaran terbuka terhadap sisa-sisa kayu di dalam tapak  projek di Blok 1, Kompartmen 8, Gunung Inas, Baling, Kedah dan JAS Kedah telah mengeluarkan satu (1) tawaran kompaun di bawah Sekyen 29A, Akta Kualiti Alam Sekeliling, 1974.

4.0
TINDAKAN SUSULAN OLEH JAS NEGERI KEDAH
4.1
Jabatan Alam Sekitar Negeri Kedah akan menyediakan Kertas Siasatan untuk pendakwaan terhadap pemaju yang telah melangar Seksyen 34A, Akta Kualiti Alam Sekeliling, 1974 kerana telah melanggar syarat EIA yang telah diluluskan.

4.2
JAS Kedah juga akan mensyorkan satu (1) Perintah Larangan (PL) bagi projek ini sehingga segala syarat EIA dipatuhi sepenuhnya kepada Aman Mega Sdn Bhd kerana menjalankan aktiviti kerja tanah tanpa menyediakan sebarang kawalan hakisan dan kelodakan berkaitan.

5.0
SYOR

Mengesyorkan kepada YBhg. Dato’ Ketua Pengarah Alam Sekitar, Malaysia agar satu (1) Perintah Larangan (PL) di bawah Seksyen 34AA (1) (a), Akta Kualiti Alam Sekeliling, 1974 dikeluarkan kepada Aman Mega Sdn. Bhd. 

6.0
PENUTUP

Dipohon YBhg Dato’ Ketua Pengarah Alam Sekitar, Malaysia untuk mengambil maklum hasil siasatan Jabatan Alam Sekitar Negeri Kedah dan membuat ketetapan terhadap syor Perintah Larangan (PL) Seksyen 34AA (1) (a), Akta Kualiti Alam Sekeliling, 1974.
JABATAN ALAM SEKITAR KEDAH

10 DISEMBER 2018 

